
1

*MES5220001277414*

MES 5 22 0001277414
11/10/2022

სსიპ - სოხუმის სახელმწიფო უნივერსიტეტის ,,გამოყენებითი მათემატიკის” სადოქტორო
 საგანმანათლებლო პროგრამის აკრედიტაციის შესახებ

 
1. გადაწყვეტილების მიღების სამართლებრივი საფუძვლები
1.1.„უმაღლესი განათლების შესახებ“ საქართველოს კანონის 66-ე მუხლის პირველი პუნქტის,
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „უმაღლესი საგანმანათლებლო დაწესებულებების
საგანმანათლებლო პროგრამების აკრედიტაციის დებულების“ (შემდგომში - აკრედიტაციის
დებულების) 27  მუხლის პირველი პუნქტის მიხედვით, საგანმანათლებლო პროგრამების2

აკრედიტაციის საბჭო (შემდგომში - საბჭო) სააკრედიტაციო დოკუმენტაციის, აკრედიტაციის
ექსპერტთა ჯგუფის დასკვნის, დაწესებულების მიერ აკრედიტაციის ექსპერტთა ჯგუფის
დასკვნის პროექტზე წარმოდგენილი არგუმენტირებული პოზიციის შესწავლისა და ზეპირი
მოსმენის გამართვის საფუძველზე იღებს გადაწყვეტილებას საგანმანათლებლო
დაწესებულების საგანმანათლებლო პროგრამების აკრედიტაციის თაობაზე. აკრედიტაციის
დებულების 27  მუხლის მე-5 პუნქტის თანახმად, საბჭო ვალდებულია დაასაბუთოს მის მიერ5

მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ა“ ქვეპუნქტისა და აკრედიტაციის დებულების 27  მუხლის პირველი პუნქტის „ა“5

ქვეპუნქტის შესაბამისად, საბჭო იღებს გადაწყვეტილებას საგანმანათლებლო პროგრამისთვის
აკრედიტაციის მინიჭების შესახებ, თუ საგანმანათლებლო პროგრამა აკრედიტაციის
სტანდარტებთან შესაბამისობის შეფასებისას, ყველა სტანდარტთან მიმართებით საბჭოს მიერ
შეფასდა, როგორც „შესაბამისობაშია სტანდარტის მოთხოვნებთან“.  
1.3. „აკრედიტაციის დებულების“ 27 -ე მუხლის მე-3 პუნქტის შესაბამისად, აკრედიტაციის5

მინიჭების შესახებ გადაწყვეტილების მიღების შემთხვევაში, საბჭო უფლებამოსილია
აკრედიტაციის მაძიებელს მისცეს რეკომენდაციები.
1.4. აკრედიტაციის დებულების 27  მე-7  პუნქტის შესაბამისად, საბჭო უფლებამოსილია,5 1

დასაბუთებული არგუმენტაციის შემთხვევაში, განსაზღვროს გადაწყვეტილებების ძალაში
შესვლის თარიღი.
 
  2. აღწერილობითი ნაწილი და დასაბუთება

 2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი)
2022 წლის 20 აპრილის №15/07-175 წერილით (ცენტრში რეგისტრაციის - №419439, 26/04/2022),
წარმოდგენილ იქნა სსიპ - სოხუმის სახელმწიფო უნივერსიტეტის სააკრედიტაციო განაცხადი
„გამოყენებითი მათემატიკის" სადოქტორო საგანმანათლებლო პროგრამის თაობაზე.
2.2. ცენტრის 2022 წლის 7 მაისის №461342 ბრძანების საფუძველზე, სსიპ - სოხუმის
სახელმწიფო უნივერსიტეტის ცნობილ იქნა აკრედიტაციის მაძიებლად. ცენტრის 2022 წლის 14
ივლისის №803125 ბრძანებით შეიქმნა ექსპერტთა ჯგუფი, რომელმაც  2022 წლის 1 აგვისტოს
განახორციელა სააკრედიტაციო ვიზიტი. ექსპერტთა დასკვნის მიხედვით სააკრედიტაციოდ
წარმოდგენილი პროგრამა შეფასდა შემდეგნაირად:
 
სტანდარტები შესაბამისობაშია

მოთხოვნებთან
მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის შესაბამის
ობაში 
მოთხოვნებთან

1. საგანმანათლებლო
პროგრამის მიზანი,
სწავლის შედეგები და
მათთან პროგრამის
შესაბამისობა

 √

   

2. სწავლების
მეთოდოლოგია და
ორგანიზება, პროგრამის
ათვისების შეფასების
ადეკვატურობა

 √
 

 
 
 

  

3. სტუდენტთა
მიღწევები, მათთან
ინდივიდუალური
მუშაობა

√  

  

4. სწავლების
რესურსებით
უზრუნველყოფა

 √
  

5. სწავლების ხარისხის
განვითარების
შესაძლებლობები
 

 √

  

 
2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.
2.4. ზეპირი მოსმენა გაიმართა 2022 წლის 27 სექტემბერს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე, სხდომაზე დაინტერესებული მხარის ზეპირი პოზიციის მოსმენის საფუძველზე, საბჭომ
სრულად გაიზიარა ექსპერტთა დასკვნაში ასახული შეფასება.
  
3.  სარეზოლუციო ნაწილი
 „უმაღლესი განათლების შესახებ“ საქართველოს კანონის 66-ე მუხლის პირველი პუნქტის, მე-2
პუნქტის ,,ა“ ქვეპუნქტის, მე-3 პუნქტის, მე-4 პუნქტის, „განათლების ხარისხის განვითარების
შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ა“ ქვეპუნქტის,

1.  

2.  

3.  

4.  

1.  

2.  

3.  

4.  

5.  

6.  

მე-3 პუნქტის, მე-8 პუნქტის, აკრედიტაციის დებულების 27  მუხლის პირველი პუნქტის, 27  მუ2 5

ხლის პირველი პუნქტის „ა“ ქვეპუნქტის და მე-5 პუნქტის, 27  მუხლის პირველი პუნქტის „ბ“6

ქვეპუნქტის, 33-ე მუხლის, „საჯარო სამართლის იურიდიული პირის - განათლების ხარისხის
განვითარების ეროვნული ცენტრის საქმისწარმოების წესისა და შინაგანაწესის დამტკიცების
შესახებ” სსიპ - განათლების ხარისხის განვითარების ეროვნული ცენტრის დირექტორის 2011
წლის 01 ივნისის N223 ბრძანების მე-8 მუხლისა და საქართველოს ზოგადი ადმინისტრაციული
კოდექსის 53-ე მუხლის შესაბამისად, აკრედიტაციის საბჭომ 14 ხმით არცერთის წინააღმდეგ
  
გადაწყვიტა:
 

დაკმაყოფილდეს სსიპ - სოხუმის სახელმწიფო უნივერსიტეტის მიერ წარმოდგენილი
სააკრედიტაციო განაცხადი და დანართი №1-ით გათვალისწინებულ ,,გამოყენებითი
მათემატიკის” სადოქტორო საგანმანათლებლო პროგრამას მიენიჭოს აკრედიტაცია 2027
წლის 1 ივლისამდე, 1 წლის თავზე ანგარიშის წარმოდგენის პირობით.
ცნობილ იქნას აკრედიტაციის ექსპერტთა ჯგუფის დასკვნა ,,გამოყენებითი მათემატიკის”
სადოქტორო საგანმანათლებლო პროგრამის შესახებ ამ გადაწყვეტილების განუყოფელ
ნაწილად (დანართი №2).
ცნობილ იქნას საბჭოს 2022 წლის 11 ოქტომბრის №1277376 სხდომის ოქმის №02 ნაწილი ამ
გადაწყვეტილების განუყოფელ ნაწილად (დანართი №3).
 საგანმანათლებლო დაწესებულებას შესასრულებლად განესაზღვრა შემდეგი
რეკომენდაციები და რჩევები:

 
რეკომენდაციები:

რეკომენდებულია, დოქტორანტს დაცვაზე გასვლის ერთ-ერთ წინაპირობად
სავალდებულო სახით განესაზღვროს დარგის შესაბამისი იმპაქტ-ფაქტორის მქონე
peer-reviewed ჟურნალში მინიმუმ ერთი სტატიის გამოქვეყნება.
რეკომენდებულია, პროგრამის განმახორციელებელმა აკადემიურმა და
ადმინისტრაციულმა პირებმა უზრუნველყონ პროგრამის შეუფერხებელი
განხორციელება, რათა მაქსიმალურად იქნას დაცული დოქტორანტების სწავლისა და
კვლევების წარმოების უწყვეტობა.
რეკომენდებულია, ბიბლიოთეკის ვებ-სივრცის განახლება იმგვარად, რომ არსებულ
სამეცნიერო ბაზებთან შესაძლებელი იყოს წვდომა როგორც უნივერსიტეტის შენობიდან,
ისე მის მიღმა.
რეკომენდებულია, სადოქტორო პროგრამის მიმართულების მიხედვით რელევანტურ
სამეცნიერო ბაზებზე წვდომის უფლების მოპოვება იმისათვის, რომ დარგში არსებული
უახლესი სამეცნიერო პუბლიკაციები ხელმისაწვდომი იყოს სტუდენტებისთვის და
აკადემიური პერსონალისთვის.
რეკომენდებულია, ბიბლიოთეკა აქტიურად ჩაერთოს ტრენინგების (ინფორმაციის
მოძიება; წყაროების სანდოობის შეფასება; აკადემიური სტილის საკითხები) მომზადების
და შეთავაზების მიმართულებით, როგორც სტუდენტებთან, ასევე, აკადემიურ
პერსონალთან.
რეკომენდებულია, პროგრამის (და ფაკულტეტის) ბიუჯეტის შემუშავების დროს
სამეცნიერო ლიტერატურის (როგორც წიგნები, ასევე სამეცნიერო ჟურნალები) მუხლით
გათვალისწინებული ხარჯები გაიზარდოს და შესაბამისობაში მოვიდეს არსებულ
საჭიროებებთან.

7.  

8.  

9.  

1.  

2.  

რეკომენდებულია, შიდა ხარისხის უზრუნველყოფის ჯგუფმა აქტიურად აწარმოოს
პროგრამის ვადების მონიტორინგი, შესაბამისი დოკუმენტაციის მომზადების კუთხით,
რათა პროგრამაზე სწავლების უწყვეტობა იქნას შენარჩუნებული.
რეკომენდებულია, პროგრამის განხორციელების ეტაპზე ხდებოდეს სტუდენტების მიერ
კონკრეტული სასწავლო კურსების შეფასება ყოველ სემესტრში, ასევე, პროგრამის
შეფასება და აღნიშნული შედეგების გათვალისწინება.
რეკომენდებულია, უცხოური ანალოგების მოძიება და პროგრამის დადარება,
მიუხედავად მისი უნიკალურობისა.

რჩევები:
 

სასურველია, მეტი კომუნიკაცია სტუდენტებთან პროგრამის განვითარებაში ჩართვის
მოტივაციის გაზრდის მიზნით.
სასურველია, „სასწავლო/სამეცნიერო კომპონენტისა და პროგრამის სწავლის შედეგების
შესაბამისობის რუკა“ მკაფიოდ განსაზღვრავდეს პროგრამის სავალდებულო
კომპონენტების სწავლის შედეგების პროგრამის სწავლის შედეგებთან შესაბამისობის
დონეს კონკრეტული სტუდენტის მზაობის დონისგან დამოუკიდებლად.
სასურველია, პროგრამის განმახორციელებელმა გუნდმა გადახედოს სასწავლო კურსის
„აკადემიური წერა/სადისერტაციო/სამეცნიერო ნაშრომის მომზადება“ კრედიტების და,
შესაბამისად, საკონტაქო საათების მოცულობას, რათა დოქტორნატებს მიეცეთ
შესაძლებლობა სრულფასოვნად შეისწავლონ სასწავლო კურსით გათვალისწინებული
საკითხები, განსაკუთრებით კი იმ დოქტორანტებს, ვისაც კვლევის გამოცდილება არა აქვს.
სასურველია, დისერტაცია, როგორც ქართულენოვანი სადოქტორო პროგრამის
სავალდებულო კვლევითი კომპონენტი, შესრულდეს მხოლოდ პროგრამის სწავლების
ენაზე.
სასურველია, დაწესებულებამ განახორციელოს დისერტაციების გაფორმების საერთო
წესის პრაქტიკაში დანერგვის მონიტორინგი, რათა დაცული იყოს დისერტაციების
ერთიანი ფორმატი.
სასურველია, ადმინისტრაციას, აკადემიურ პერსონალსა და სტუდენტებს შორის
დამკვიდრებული იყოს ეფექტური კომუნიკაცია საორგანიზაციო საკითხებთან
დაკავშირებით.
სასურველია, უნივერსიტეტმა გაითვალისწინოს რჩევა დისერტაციის გაფორმებისა და
შეფასების წესის დახვეწასა და პრაქტიკაში დანერგვის მონიტორინგის შესახებ.
სასურველია, სამეცნიერო საქმიანობის განხორციელებისთვის საჭირო დაფინანსბის
მიღების/გაცემის პროცედურები გახდეს მეტად უნიფიცირებული.
სასურველია, სასწავლო კურსებით გათვალისწინებული ყველა სავალდებულო
ლიტერატურა, ერთეულ ასლად, ნაბეჭდი ფორმით, ხელმისაწვდომი იყოს
უნივერსიტეტის ბიბლიოთეკაში.
სასურველია, სტუდენტთა მიერ სასწავლო პროგრამის შეფასების ინსტრუმენტის
პრაქტიკაში დანერგვა მიუხედავად მათი რაოდენობისა.
 სასურველია, ხარისხის უზრუნველყოფის ციკლის ბოლო ორი ეტაპის „შეამოწმე,
განავითარე“ ეფექტურად და აქტიურად განხორციელება.
სასურველია, პროგრამის აკრედიტაციის დროს მიღებული რჩევებისა და
რეკომენდაციების გათვალისწინება, მათი განმავითარებელი ფუნქციიდან გამომდინარე.
სასურველია, პროგრამის გარე ექსპერტის შეფასება ხორციელდებოდეს წინასწარ
დაგეგმილი პერიოდულობით, საანგარიშო ვადის ამოწურვამდე, რათა ცვლილების
განხორციელებისთვის რჩებოდეს ლოგიკური ვადა.

საბჭოს აღნიშნული გადაწყვეტილება ძალაში შევიდეს 2022 წლის 11 ოქტომბერს.

2.  

3.  

გაცემული რეკომენდაციების შესასრულების ანგარიშის წარმოდგენის ვადად
განისახღვროს ერთი წელი, 2023 წლის 11 ოქტომბერი;
საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების
შესახებ“ საქართველოს კანონის 24   მუხლის პირველი პუნქტის შესაბამისად,1

საგანმანათლებლო დაწესებულების მიერ შეიძლება გასაჩივრდეს სააპელაციო საჩივრის
სააპელაციო საბჭოში წარდგენის გზით შემდეგ მისამართზე: ქ.თბილისი, მ. ალექსიძის
მე-2 შესახვევი №2, ან თბილისის საქალაქო სასამართლოს ადმინისტრაციულ საქმეთა
კოლეგიაში სარჩელის შეტანის გზით შემდეგ მისამართზე: ქ. თბილისი, დავით
აღმაშენებლის ხეივანი N64, აღნიშნული გადაწყვეტილებისა და მისი დასაბუთებითი
ნაწილების (დანართი №1, დანართი №2, დანართი №3) ცენტრის ვებ-გვერდზე
(www.eqe.ge) გამოქვეყნების დღიდან, ერთი თვის ვადაში.

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბუჩაშვილი გოდერძი

საგანმანათლებლო პროგრამების აკრედიტაციის საბჭო
სხდომის მდივანი
ნაცვლიშვილი ეკატერინე



დანართი №1 
 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება გამოყენებითი მათემატიკა 

2 ერთობლივი უმაღლესი საგანმანათლებლო 

პროგრამა 

-            

3 სტატუსი არაააკრედიტებული  

 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 

გადაწყვეტილება №65, 

18/05/2018 

5 ხელახალი აკრედიტაციის შემთხვევაში 

საგანმანათლებლო პროგრამის წინა დასახელება 

- 

6 უმაღლესი განათლების საფეხური  დოქტორანტურა 

7 დაშვების წინაპირობები -           

8 კვალიფიკაციის დონე VIII 

9 კვალიფიკაციის დასახელება მათემატიკის დოქტორი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის სწავლების 

უფლების მითითებით 

-           

11 დეტალური სფეროს დასახელება და კოდი (ISCED 

– F – 2013) 

0541 მათემატიკა 

12 სწავლების ენა ქართული 

13 ECTS კრედიტების ჯამური რაოდენობა 60 

14 განხორციელების ადგილი ა. პოლიტკოვსკაიას №26, 

თბილისი,  0186, 

საქართველო  

15 მსჯავრდებულ აბიტურიენტთა საგანმანათლებლო 

პროგრამაზე სწავლა-სწავლების უფლებამოსილება 

- 

16 ამ გადაწყვეტილების ძალაში შესვლის თარიღი 11.10.2022 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე 

ანგარიშის წარმოსადგენად/მონიტორინგის 

განსახორციელებლად  განსაზღვრული ვადა 

11.10.2023 

18 აკრედიტაციის ვადის გასვლის თარიღი 01/07/2027 

